
Comparando "As crónicas de Landereina", " Dragal" e
"Los juegos del hambre". As personaxes femininas.

  
Esta mañá tivemos unha reunión moi  interesante arredor da
lectura do grupo 1 de 2º de ESO que partindo da análise de
Las crónicas de Landereina  rematou  falando sobre os  libros
con  protagonistas  "heroínas,  guerreiras"  femininas  e
comparándoa  coa  tan  sonada  "Los  juegos  del  hambre"  xa
que todas ou leran ou viran a película.
As  chicas  están  encantadas  coa  lectura,  conquistadas  pola
trama, adoran a Berenguela, sinten a morte de Cátaba e non
a comparten; a intriga tenas envoltas e xa non houbo maneira
de paralas, para a seguinte sesión vén o libro rematado.
Enredando cos personaxes e os libros de aventuras saltamos

de lectura en lectura, comezamos con Dragal (que veñen de ler na aula de galego) e
a través de Mónica, a protagonista feminina chegamos a Katleen en Los  juegos del
hambre; diferentes prototipos as tres de heroínas femininas.
Envoltas  en  aventuras  andan  as  elas  pero  no  pasado  (Berenguela),  no  presente

(Mónica) e no  futuro  (Katleen); atopan máis afinidades entre
Berenguela e Katleen, Mónica é a segunda protagonista para
salvar a Adrián, as dúas anteriores son escollidas polo destino
para salvar ao seu mundo, ao seu país.
Curiosos estes fíos que elas van tecendo coas súas lecturas,
que  as  levan  do  texto  ao  cine,  do  pasado  ao  futuro  polos
camiños  da  mitoloxía  e  das  probas  que  hai  que  superar,  o
medallón  de  Adrián  e  a  pedra  de  Berenguela,  as  guías  no
camiño.
Coinciden en que as tres son novelas de aprendizaxe nas que
os  protagonistas  deben  superar  probas  moi  duras  para

salvarse ou para salvar aos seus.
Para  a  seguinte  sesión  van  reflexionar  sobre  que  elementos  narrativos  usou  a
autora para crear Landereina: unha heroína, a recreación dun
mundo mítico,                                     unha pedra máxica...


